
W Gabra tal-gurisprudenza

SENTENZA TAL-QORTI TAL-GUSTIZZJA (Is-Sitt Awla)

26 ta’ Marzu 2026 *

“Rinviju ghal decizjoni preliminari — Agrikoltura — Halib u prodotti tal-halib — Regolament
(KE) Nru 595/2004 — Kunsinna lil xerrej mhux awtorizzat — Artikolu 24(1) — Kuncett ta’
‘piena’— Taxxa supplimentari li ghandha tithallas mill-produttur — Taxxa kkalkolat fuq il-prodott
kollu kkunsinnat — Proporzjonalita — Dirittijiet tad-difiza u dritt ghal rimedju effettiv”

Fil-Kawza C-294/25,
li ghandha bhala suggett talba ghal decizjoni preliminari skont 1-Artikolu 267 TFUE, imressqa
mill-Consiglio di Stato (il-Kunsill tal-Istat, 1-Italja), permezz ta’ de¢izjoni tal-15 ta’ April 2025, li
waslet fil-Qorti tal-Gustizzja fis-17 ta’ April 2025, fil-procedura
UD, VO, GT u K], fisimhom stess u bhala so¢ji ta’ Societa Agricola UD e co,
BF, fismu stess u bhala proprjetarju tal-azjenda agrikola tal-istess isem,
IJ, BP u LR, fisimhom stess u bhala so¢ji ta” Azienda agricola IJ, BP e LR s.s.
Vs
Agenzia Veneta per i pagamenti in agricoltura (AVEPA),
IL-QORTI TAL-GUSTIZZJA (Is-Sitt Awla),
komposta minn I. Ziemele, Presidenta tal-Awla, A. Kumin u M. Bo$njak (Relatur), Imhallfin,
Avukat Generali: D. Spielmann,
Registratur: A. Calot Escobar,
wara li rat il-procedura bil-miktub,

wara li kkunsidrat 1-osservazzjonijiet ipprezentati:

— ghal UD, VO, GT u K], fisimhom stess u bhala so¢ji ta’ Societa Agricola UD e co., minn M.
Aldegheri, avukata,

— ghal BF, fismu stess u bhala proprjetarju tal-azjenda agrikola tal-istess isem, minn M. Aldegheri
u E. Ermondi, avukata,

* Lingwa tal-kawza: it-Taljan.

— ghal IJ, BP u LR, fisimhom stess u bhala so¢ji ta’ Azienda agricola IJ, BP e LR s.s., minn M.
Aldegheri, avukata,

— ghall-Agenzia Veneta per i pagamenti in agricoltura (AVEPA), minn A. Cusin, T. Munari, B.
Peagno, G. Quarneti u F. Zanlucchi, avukati,

— ghall-gvern Taljan, minn S. Fiorentino, bhala agent, assistit minn G. Rocchitta u L. Vignato,
avvocati dello Stato,

— ghall-Kummissjoni Ewropea, minn C. Biz u M. Konstantinidis, bhala agenti,

wara li rat id-de¢izjoni mehuda, wara li nstema’ I-Avukat Generali, li taqta’ -kawza minghajr
konkluzjonijiet,

taghti l-prezenti

Sentenza

Din it-talba ghal dec¢izjoni preliminari tirrigwarda l-interpretazzjoni tal-Artikolu 13 u
tal-Artikolu 14(1) tar-Regolament tal-Kummissjoni (KE) Nru 1392/2001 tad-9 ta’ Lulju 2001 li
jistabbilixxi regoli dettaljati ghall-applikazzjoni tar-Regolament tal-Kunsill (KEE) Nru 3950/92 li
jistabbilixxi imposta addizzjonali fuq il-halib u l-prodotti tal-halib (GU Edizzjoni Spe¢jali
bil-Malti, Kapitolu 3, Vol. 33, p. 104), tal-Artikolu 23 u tal-Artikolu 24(1) tar-Regolament
tal-Kummissjoni (KE) Nru 595/2004 tat-30 ta” Marzu 2004 li jnizzel regoli dettaljati biex japplika
r-Regolament tal-Kunsill (KE) Nru 1788/2003 li jistabbilixxi imposta fis-settur tal-halib u
tal-prodotti tal-halib (GU Edizzjoni Specjali bil-Malti, Kapitolu 3, Vol. 43, p. 333), kif ukoll
tal-principji ta’ certezza legali, ta’ protezzjoni tal-aspettattivi legittimi, ta’ proporzjonalita, ta’
ugwaljanza u ta’ nondiskriminazzjoni.

Din it-talba tressqet fil-kuntest ta’ kawza bejn UD, VO, GT u K], fisimhom stess u bhala so¢ji ta’
Societa Agricola UD e co., BP fismu stess u bhala proprjetarju tal-azjenda agrikola tal-istess isem,
kif ukoll IJ, BP u LR fisimhom stess u bhala so¢ji ta’ Azienda agricola IJ, BP u LR s.s., u I-Agenzia
Veneta per i pagamenti in agricoltura (iktar ’il quddiem l-“AVEPA”) (agenzija Venezjana
ghall-pagamenti fl-agrikoltura, 1-Italja) dwar l-impozizzjoni ta’ taxxi supplimentari fuq
kwantitajiet ta’ halib li gew ikkunsinnati minn dawn ir-rikorrenti fil-kawza principali lil xerrej
mhux awtorizzat.

I1-kuntest guridiku

Ir-Regolament (KE) Nru 1788/2003
II-premessi 3 u 22 tar-Regolament tal-Kunsill (KE) Nru 1788/2003 tad-29 ta’ Settembru 2003 li

jistabbilixxi taxxa fil-qasam tal-halib u l-prodotti mill-halib (GU Edizzjoni Spe¢jali bil-Malti,
Kapitolu 3, Vol. 40, p. 391, rettifika fil-GU 2008, L 110, p. 1), li thassar bir-Regolament tal-Kunsill

(KE) Nru 1234/2007 tat-22 ta’ Ottubru 2007 li jistabbilixxi organizzazzjoni komuni ta’ swieq

agrikoli u dwar dispozizzjonijiet specifici ghal certi prodotti agrikoli (Regolament dwar OKS
Unika) (GU 2007, L 199, p. 1), kienu jistabbilixxu:

“(3) L-ghan ewlieni ta’ l-iskema huwa li jitnaqqas l-izbilan¢ bejn il-provvista u d-domanda
fis-suq tal-halib u tal-prodotti mill-halib u z-zejjed strutturali li jirrizulta, biex b’hekk
jintlahaq bilan¢ ahjar fis-suq. [...]

[...]

(22) L-ghan ewlieni tat-taxxa msemmija fdan ir-Regolament huwa li jirranga u jsahhah is-suq
fil-prodotti tal-halib. [...]”

L-Artikolu 1 tar-Regolament Nru 1788/2003, intitolat “L-Ghan”, kien jipprovdi:

“l. Ghal 11 il-perjodu konsekuttiv ta’ tnax-il xahar li jibdew mill-1 ta’ April 2004 (minn
hawnhekk il quddiem imsejjah ‘il-perjodu ta’ tnax-il xahar’), qed tiddahhal hawnhekk taxxa
(minn hawnhekk ’il quddiem imsejha ‘it-taxxa’) fuq il-halib tal-baqra u tal-prodotti mill-halib li
jkunu tqieghdu fis-suq matul il-perjodu ta’ tnax-il xahar ikkoncernat fi kwantitajiet izjed
mill-kwantitajiet ta’ referenza nazzjonali ffissati fl-Anness 1.

2. Dawn il-kwantitajiet ghandhom jinqasmu bejn il-produtturi fi gbil ma’ I-Artikolu 6, li
jiddistingwi bejn it-twassil u l-bejgh dirett kif imfisser fl-Artikolu 5. Kull zejjed li jkun hemm
fil-kwantita tar-referenza nazzjonali u t-taxxa li tirrizulta ghandhom ikunu stabbiliti minn kull
Stat Membru fuq livell nazzjonali u fi gbil mal-Kapitlu 3, wagqt li ssir differenza bejn it-twassil u
1-bejgh dirett.

[...]”

Skont 1-Artikolu 4 tal-imsemmi regolament, intitolat “Il-Kontribuzzjoni tal-produtturi ghat-taxxa
dovuta”:

“I-taxxa ghandha tkun allokata kollha kemm hi, fi gbil mad-dizposizzjonijiet ta’ 1-Artikli 10 u 12, bejn
il-produtturi li jkunu wasslu biex ikun hemm iz-zejjed fil-kwantitajiet tar-referenza nazzjonali
msemmija fl-Artikolu 1(2).

Minghajr pregudizzju ghall-Artikolu 10(3) u l-Artikolu 12(1) u frabta ma’ l-Istat Membru,
il-produtturi ghandhom ikunu responsabbli ghall-has tal-kontribuzzjoni taghhom tat-taxxa dovuta.
Din ghandha tinhadem fi gbil mad-dizposizzjonijiet tal-Kapitlu 3, minhabba li dawn ikunu qabzu
l-kwantitajiet tar-referenza disponibbli taghhom.”

L-Artikolu 22 tal-istess regolament, intitolat “L-Applikazzjoni tat-taxxa” kien jipprovdi:

“It-taxxa ghandha titqes bhala intervent biex jibbilan¢ja s-swieq agrikoli u ghandha tkun applikata biex
tiffinanzja n-nefqa fis-settur tal-halib.”

Ir-Regolament Nru 1392/2001

L-Artikolu 13 tar-Regolament Nru 1392/2001, intitolat “L-Approvazzjoni tas-xerrejja”, kien
jipprovdi:

“l. Sabiex ikunu jistghu joperaw fit-territorju ta’ Stat Membru, ix-xerrejja ghandhom jigu
approvati minn dak 1-Istat Membru.

[...]

3. Minghajr pregudizzju ghall-penalitajiet stabbiliti issa jew fil-futur mill-Istat Membru
kkon¢ernat, l-approvazzjoni ghandha tigi rtirata meta l-kondizzjonijiet stabbiliti fil-paragrafu 2(a)
[u (b)] mhumiex iktar sodisfatti. [...].

[...]"

L-Artikolu 14 ta’ dan ir-regolament, intitolat “L-Obbligi ta’ xerrejja u produtturi”, kien jipprovdi,
fil-paragrafu 1 tieghu:

“Il-produtturi ghandhom ikunu mehtiega sabiex jizguraw li x-xerrejja li lilhom jikkunsinnaw huma
approvati. L-Istati Membri jistghu jistabbilixxu penalitajiet meta 1-kunsinni jsiru lil xerrejja mhux
approvati.”

Ir-Regolament (KE) Nru 595/2004
Il-premessa 6 tar-Regolament Nru 595/2004 hija redatta kif gej:

“Huwa vitali, minn banda wahda, li jsir kontroll li d-data kkomunikata mix-xerrejja u produtturi
tkun preciza u, mill-banda l-ohra, biex ikun zgurat li l-piz ta’ l-imposta jaqa’ attwalment fuq
il-produtturi responsabbli ghall-e¢cess tal-kwantitajiet nazzjonali ta’ referenza. Ghal dak il-ghan,
l-Istati Membri ghandhom jahdmu parti akbar fil-kontrolli u l-pieni li jinhtiegu li jdahhlu biex
ikun zgurat li jingabru b’'mod korrett il-kontribuzzjonijiet ghall-hlas ta’ l-imposta. B'mod
partikolari, 1-Istati Membri ghandhom jiktbu pjan ta’ kontroll nazzjonali ghal kull perjodu ta’
tnax-il xahar fuq il-bazi ta’ analizi tar-riskji u ghandhom iwettqu kontrolli flivell ta’ razzett,
flivell ta’ transport u flivell ta’ xerrejja bl-iskop li jikkumbattu l-irregolaritajiet u 1-frodi possibbli.
Huwa wkoll necessarju li jkunu specifikati t-termini perentorji u n-numru ta’ kontrolli mehtiega
biex jippermettu l-verifika fil-limitu ta’ zmien moghti li l-arrangamenti tharsu mill-partijiet kollha
involuti. Il-pieni huma mehtiega wkoll meta dawk il-htigiet bazi¢i ma jintlahqux.”

L-Artikolu 23 ta’ dan ir-regolament, intitolat “Approvazzjoni tax-xerrejja”, jipprovdi:

“1. Sabiex ikunu jistghu jixtru l-halib mill-produtturi u biex jahdmu fit-territorju ta’ Stat
Membru, ix-xerrejja ghandhom ikunu approvati minn dak I-Istat Membru.

[...]

3. Minghajr pregudizzju ghall-pieni stabbiliti mill-Istat Membru involut, l-approvazzjoni
ghandha tigi rtirata meta 1-kondizzjonijiet stabbiliti fil-paragrafu 2(a) u (b) mghadhomx jintlahqu.

[...]"

L-Artikolu 24 tal-imsemmi regolament, intitolat “Obbligi tax-xerrejja u tal-produtturi’, kien
jipprovdi, fil-paragrafu 1 tieghu:

“Il-produtturi ghandhom jizguraw li x-xerrejja lil min jaghmlu I-kunsinni jigu approvati. L-Istati
Membri ghandhom jistabbilixxu pieni ghal meta I-kunsinni jsiru lil xerrejja mhux approvati.”

Skont l-ewwel paragrafu tal-Artikolu 28 u t-tieni paragrafu tal-Artikolu 29 tieghu, ir-Regolament
Nru 595/2004 hassar ir-Regolament Nru 1392/2001 b’effett mill-1 ta’ April 2004.

Id-dritt Taljan

Id-decreto legge n. 49/2003 — Riforma della normativa in tema di applicazione del prelievo
supplementare nel settore del latte e dei prodotti lattiero-caseari (id-Digriet-Ligi Nru 49/2003 li
jirriforma l-legizlazzjoni fil-qasam tal-applikazzjoni tat-taxxa supplimentari fis-settur tal-halib u
tal-prodotti tal-halib), tat-28 ta’ Marzu 2003 (GURI Nru 75, tal-31 ta’ Marzu 2003, p. 4),
fil-verzjoni tieghu applikabbli ghat-tilwima fil-kawza principali (iktar 'il quddiem id-“Digriet-Ligi
Nru 49/2003”), huwa intiz li jimplimenta d-dispozizzjonijiet rilevanti tar-Regolament
Nru 1392/2001, imbaghad dawk tar-Regolament Nru 595/2004-.

L-Artikolu 4 ta’ dan id-digriet-ligi jipprovdi, fil-paragrafi 2 u 4 tieghu:

“2. Kull produttur ghandu jizgura ruhu li x-xerrej li lilu ghandu l-intenzjoni li jikkunsinna 1-halib
huwa approvat fis-sens ta’ dan 1-Artikolu; il-halib jew l-ekwivalenti tal-halib ikkunsinnat lil xerrej
mhux awtorizzat huwa suggett kollu kemm hu ghal taxxa supplimentari dovuta mill-produttur.

[...]

4. Ix-xerrej li jagixxi minghajr l-approvazzjoni msemmija f'dan 1-Artikolu ghandu jkun suggett
ghal sanzjoni amministrattiva ugwali ghall-ammont tat-taxxa supplimentari fuq il-kwantita kollha
tal-prodott irtirat minghajr approvazzjoni.”

It-tilwima fil-kawza principali u d-domanda preliminari

Ir-rikorrenti fil-kawza prin¢ipali, socji jew proprjetarji ta’ tliet azjendi agrikoli, bieghu
l-produzzjoni tal-halib taghhom ghall-perijodu ta” kummerd¢jalizzazzjoni 2005 sa 2006 lil Societa
Cooperativa Latte 2001 Soc. Coop. arl. Issa, l-approvazzjoni ta’ din il-kumpannija bhala xerrej
kienet giet irtirata permezz tad-decreto n. 1214 del Direttore generale agricoltura della Regione
Lombardia (id-Digriet Nru 1214 tad-Direttur Generali tal-Agrikoltura tar-Regjun
tal-Lombardia), tal-1 ta’ Frar 2005.

Sussegwentement, peress li kkonstatat li, matul dan il-perijodu ta’ kummercjalizzazzjoni, dawn
ir-rikorrenti kienu wettqu kunsinni ta’ halib lil xerrej mhux awtorizzat, bi ksur tal-Artikolu 24(1)
tar-Regolament Nru 595/2004 u tal-Artikolu 4(2) tad-Digriet-Ligi Nru 49/2003, 1-AVEPA harget
ordnijiet ta’ hlas fil-konfront taghhom.

Peress li r-rikorsi taghhom kontra dawn l-ordnijiet gew essenzjalment michuda fl-ewwel istanza,
ir-rikorrenti fil-kawza principali appellaw mis-sentenzi inkwistjoni quddiem il-Consiglio di Stato
(il-Kunsill tal-Istat, 1-Italja), li huwa l-qorti tar-rinviju. Quddiemu, huma jsostnu, b’'mod
partikolari, li l-ordnijiet li huma jitolbu l-annullament taghhom ghandhom jigu kklassifikati bhala
sanzjonijiet amministrattivi, fis-sens tad-dritt nazzjonali.

Fdan ir-rigward, il-qorti tar-rinviju tosserva li, ghall-finijiet tal-implimentazzjoni tal-obbligu li
jigu adottati sanzjonijiet fil-kaz ta’ kunsinni ta’ halib jew ta’ prodotti tal-halib lil xerrej mhux
awtorizzat, previst qabelxejn fl-Artikolu 14(1) tar-Regolament Nru 1392/2001, u
sussegwentement fl-Artikolu 24(1) tar-Regolament Nru 595/2004, il-legizlatur Taljan ippreveda
zewg mizuri differenti. Fil-fatt, minbarra s-sanzjoni amministrattiva imposta fuq ix-xerrej skont
1-Artikolu 4(4) tad-Digriet-Ligi Nru 49/2003, 1-Artikolu 4(2) ta’ dan id-digriet-ligi jipprovdi taxxa
supplimentari li ghandha tithallas mill-produttur (iktar ’il quddiem il-“mizura inkwistjoni”).

Skont il-gurisprudenza kemm tal-qorti tar-rinviju kif ukoll tal-Corte suprema di cassazione
(il-Qorti  Suprema tal-Kassazzjoni, l-Italja), din il-mizura ma titqiesx bhala sanzjoni
amministrattiva fis-sens proprju taghha, izda bhala mizura ta’ bbilan¢jar mill-gdid tas-suq li
tikkonsisti fl-irkupru shih tal-kwantita kkunsinnata lix-xerrej mhux awtorizzat. Issa, ir-rikorrenti
fil-kawza principali huma tal-fehma li l-imsemmija mizura tikkostitwixxi mizura inkompatibbli
mad-dritt tal-Unjoni, li jipprevedi l-applikazzjoni ta’ taxxa biss fil-limitu tal-kwantitajiet ta’ halib
li jmorru lil hinn mill-kwantitajiet ta’ referenza stabbiliti skont ir-Regolament Nru 1788/2003.

Fdan il-kuntest, il-qorti tar-rinviju tqis li 1-legizlatur tal-Unjoni stabbilixxa sistema regolatorja
“densa” f'dak li jirrigwarda l-kontrolli u l-obbligi li jippermettu li jigi zgurat il-funzjonament
tas-sistema ta’ regolamentazzjoni tas-suq tal-halib u tal-prodotti tal-halib, filwaqt li halla margni
ta’ evalwazzjoni wiesa’ lill-Istati Membri fir-rigward tal-ghazla tal-konsegwenzi fil-kaz ta’ ksur ta’
dawn ir-rekwiziti. Dawn l-Istati huma ghalhekk f'pozizzjoni li jimponu fuq il-produtturi mizuri li
ma jikkostitwixxux sanzjonijiet amministrattivi fis-sens strett, izda mizuri ta’ bbilan¢jar mill-gdid
tas-suq li jissodisfaw ir-rekwiziti tas-settur.

Fdawn i¢-¢irkustanzi, il-Consiglio di Stato (il-Kunsill tal-Istat) iddecieda li jissospendi
l-proc¢edura u jaghmel lill-Qorti tal-Gustizzja d-domanda preliminari li gejja:

“Id-dritt [tal-Unjoni], b’mod partikolari l-Artikolu 23 u l-Artikolu 24(1) tar-Regolament
[Nru 595/2004] — u, qabel dan, 1-Artikolu 13 u l-Artikolu 14(1) tar-Regolament [Nru 1392/2001],
kif ukoll il-principji ta’ certezza legali, ta’ [protezzjoni tal-]aspettattivi legittimi, ta’ proporzjonalita,
ta’ ugwaljanza u ta’ nondiskriminazzjoni, ghandhom jigu interpretati fis-sens li jipprekludu
dispozizzjoni bhal dik stabbilita mill-ordinament guridiku Taljan li tipprevedi li, fil-kaz ta’
kunsinna lil xerrej mhux awtorizzat, il-halib jew l-ekwivalenti tal-halib ikkunsinnat huwa suggett
ghal taxxa supplimentari li ghandha tithallas mill-produttur?”

Fuq id-domanda preliminari

Preliminarjament, ghandu jitfakkar li, skont gurisprudenza stabbilita, fil-kuntest tal-procedura ta’
kooperazzjoni bejn il-qrati nazzjonali u I-Qorti tal-Gustizzja stabbilita fl-Artikolu 267 TFUE, hija
l-kompetenza ta’ din tal-ahhar li taghti lill-qorti nazzjonali risposta utli li tghinha tiddeciedi
l-kawza li hija adita biha. Ghal dan il-ghan, il-Qorti tal-Gustizzja ghandha, jekk ikun il-kaz,
tifformula mill-gdid id-domandi li jkunu sarulha (ara, fdan is-sens, is-sentenza tal-15 ta’
Jannar 2026, Imballaggi Piemontesi, C-588/24, EU:C:2026:14, punt 35 u l-gurisprudenza ccitata).

Fdan ir-rigward, ghandu, l-ewwel nett, jigi rrilevat li, ghalkemm id-domanda maghmula
tirrigwarda l-Artikolu 13 u l-Artikolu 14(1) tar-Regolament Nru 1392/2001, huma biss
id-dispozizzjonijiet tar-Regolament Nru 595/2004 li huma rilevanti sabiex tinghata risposta
ghaliha. Fil-fatt, dan l-ahhar regolament, bis-sahha tal-ewwel paragrafu tal-Artikolu 28 u tat-tieni
paragrafu tal-Artikolu 29 tieghu, hassar ir-Regolament Nru 1392/2001 b’effett mill-1 ta’
April 2004 u 1-kawza prin¢ipali tikkonc¢erna kunsinni ta’ halib imwettqa wara din id-data.

It-tieni nett, sa fejn id-domanda preliminari tirrigwarda I-Artikolu 23 tar-Regolament
Nru 595/2004, ghandu jigi rrilevat li l-paragrafu 3 ta’ dan l-artikolu jikkoncerna biss
is-sanzjonijiet applikabbli, jekk ikun il-kaz, ghax-xerrej fil-kaz ta’ rtirar tal-awtorizzazzjoni li huwa
ghandu, filwaqt li 1-qorti tar-rinviju tistagsi essenzjalment dwar il-portata tas-setgha ta’ sanzjoni
rrikonoxxuta lill-Istati Membri fir-rigward tal-produtturi tal-halib u tal-prodotti tal-halib,
mill-Artikolu 24(1) ta’ dan ir-regolament, li bis-sahha tieghu dawn 1-Istati jipprevedu sanzjonijiet
fil-kaz ta’ kunsinni ta’ halib lil xerrej mhux awtorizzat.

It-tielet nett, fir-rigward tal-principji ta’ certezza legali, ta’ protezzjoni tal-aspettattivi legittimi kif
ukoll ta’ ugwaljanza u ta’ nondiskriminazzjoni, imsemmija wkoll fil-formulazzjoni tad-domanda
preliminari, il-qorti tar-rinviju la tesponi r-ragunijiet li wassluha sabiex tistagsi dwar
l-interpretazzjoni ta’ dawn il-principji generali tad-dritt tal-Unjoni u lanqas ir-rabta li hija
tistabbilixxi bejn dawn il-principji u l-legizlazzjoni nazzjonali applikabbli ghat-tilwima fil-kawza
prin¢ipali, kuntrarjament ghal dak li jezigi 1-Artikolu 94(c) tar-Regoli tal-Procedura tal-Qorti
tal—Gustizzja (ara, fdan is-sens, is-sentenza tat-28 ta’ Novembru 2023, Commune d’Ans,
C-148/22, EU:C:2023:924, punt 46 u l-gurisprudenza ccitata). Fin-nuqqas ta’ indikazzjonijiet
sufficjenti fdan ir-rigward, id-domanda preliminari hija inammissibbli sa fejn tirrigwarda
l-imsemmija principji.

Fid-dawl ta’ dawn il-prec¢izazzjonijiet, ghandu jitqies li, permezz tad-domanda preliminari taghha,
il-qorti tar-rinviju tistagsi, essenzjalment, jekk I-Artikolu 24(1) tar-Regolament Nru 595/2004 u
l-prin¢ipju ta’ proporzjonalita ghandhomx jigu interpretati fis-sens li jipprekludu legizlazzjoni
nazzjonali li tipprevedi, fil-kaz ta’ kunsinna ta’ halib lil xerrej mhux awtorizzat, li 1-halib kollu
kkunsinnat huwa suggett ghal taxxa supplimentari li ghandha tithallas mill-produttur.

Fl-ewwel lok, ghandu jitfakkar, l-ewwel nett, li, skont l-ewwel paragrafu tal-Artikolu 4
tar-Regolament Nru 1788/2003, it-taxxa supplimentari stabbilita mill-Artikolu 1 ta’ dan
ir-regolament hija mqassma bejn il-produtturi li kkontribwixxew ghall-eccess tal-kwantitajiet ta’
referenza. Mit-tieni paragrafu tal-Artikolu 4 tal-imsemmi regolament jirrizulta li 1-produtturi
huma responsabbli lejn 1-Istat Membru ghall-hlas tal-kontribuzzjoni taghhom ghat-taxxa dovuta
minhabba s-semplici fatt li gabzu l-kwantita jew il-kwantitajiet ta’ referenza taghhom disponibbli.

11-Qorti tal-Gustizzja diga ddecidiet dwar in-natura legali tat-taxxa supplimentari fuq il-halib, billi
pprecizat li d-dispozizzjonijiet li jistabbilixxuha ma humiex dispozizzjonijiet kriminali, izda li din
it-taxxa tikkostitwixxu restrizzjoni li tirrizulta direttament mid-dispozizzjonijiet dwar
l-organizzazzjoni komuni tas-suq tal-halib (ara, fdan is-sens, is-sentenzi tal-25 ta’ Marzu 2004,
Cooperativa Lattepiu et, C-231/00, C-303/00 u C-451/00, EU:C:2004:178, punt 74; tal-15 ta’
Lulju 2004, Gerekens u Procola, C-459/02, EU:C:2004:454, punti 34 sa 37, kif ukoll id-digriet
tal-21 ta’ Gunju 2005, Azienda Agricola Balconi Andrea, C-162/03, C-185/03, C-44/04, C-45/04,
C-223/04, C-224/04, C-271/04 u C-272/04, EU:C:2005:399, punti 22, 23 u 28).

[t-taxxa supplimentari ghalhekk taghmel parti mill-interventi intizi li jibbilan¢jaw is-swieq agrikoli
u ghandha tkun applikata sabiex tiffinanzja l-ispejjez fis-settur tal-halib. Minbarra 1-ghan evidenti
taghha li tobbliga lill-produtturi tal-halib josservaw il-kwantitajiet ta’ referenza li gew allokati
lilhom, it-taxxa supplimentari ghandha wkoll ghan ekonomiku sa fejn hija intiza li tipprovdi
lill-Unjoni Ewropea I-fondi necessarji ghall-fluss tal-produzzjoni mwettqa mill-produtturi li
jagbzu l-kwoti taghhom (ara, f'dan is-sens, is-sentenza tas-27 ta’ Gunju 2019, Azienda Agricola
Barausse Antonio e Gabriele, C-348/18, EU:C:2019:545, punt 53 u l-gurisprudenza ¢¢itata).

Sa fejn hija intiza li tistabbilixxi mill-gdid il-bilan¢ bejn il-provvista u d-domanda fis-suq tal-halib,
ikkaratterizzat minn ec¢cessi strutturali, permezz ta’ limitazzjoni tal-produzzjoni tal-halib, it-taxxa
supplimentari taqa’ fil-kuntest tal-ghanijiet ta’ zvilupp razzjonali tal-produzzjoni tal-halib u, billi
tikkontribwixxi ghal stabbilizzazzjoni tad-dhul tal-popolazzjoni agrikola kkoncernata, taz-zamma
ta’ livell ta’ ghajxien gust ta’ din il-popolazzjoni (sentenza tas-27 ta’ Gunju 2019, Azienda Agricola
Barausse Antonio e Gabriele, C-348/18, EU:C:2019:545, punt 52 u l-gurisprudenza ¢¢itata).

It-tieni nett, skont I-Artikolu 24(1) tar-Regolament Nru 595/2004, 1-Istati Membri ghandhom
jipprevedu sanzjonijiet fil-kaz ta’ kunsinni lil xerrej mhux awtorizzat. Din id-dispozizzjoni
ghandha tinqara fid-dawl tal-premessa 6 ta’ dan ir-regolament, li tipprovdi li I-Istati Membri
ghandhom jipprevedu kontrolli u sanzjonijiet sabiex jiggarantixxu gbir korrett
tal-kontribuzzjonijiet ghall-hlas tat-taxxa stabbilita mir-Regolament Nru 1788/2003.

Ghalkemm ir-Regolament Nru 595/2004 ma jipprevedix esplicitament li d-destinatarju
tas-sanzjonijiet imsemmija fl-Artikolu 24(1) tieghu, adottati minn Stat Membru, huwa
l-produttur, ma hemm xejn fil-kliem jew fil-kuntest ta’ din id-dispozizzjoni li jipprekludi dan.

It-tielet nett, mill-kunsiderazzjonijiet precedenti jirrizulta li r-Regolament Nru 1788/2003 u
r-Regolament Nru 595/2004 jistabbilixxu distinzjoni bejn, minn naha, it-taxxa supplimentari
stabbilita mill-Artikolu 1 tar-Regolament Nru 1788/2003, imqgassma bejn il-produtturi li
kkontribwixxew ghall-eccess tal-kwantitajiet ta’ referenza u li huma responsabbli lejn I-Istat
Membru ghall-hlas tal-kontribuzzjoni taghhom ghat-taxxa dovuta minhabba s-sempli¢i fatt li
nqabzu l-kwantita jew il-kwantitajiet ta’ referenza taghhom disponibbli u, min-naha l-ohra,
is-sanzjonijiet stabbiliti, b'mod partikolari, abbazi tal-Artikolu 24(1) tar-Regolament
Nru 595/2004, applikabbli ghall-produtturi fil-kaz ta’ nuqqas ta’ osservanza tal-kundizzjonijiet
tal-iskema ta’ din it-taxxa.

F’dan il-kaz, skont il-legizlazzjoni nazzjonali inkwistjoni fil-kawza prin¢ipali, li tipprovdi li 1-halib
jew l-ekwivalenti tal-halib ikkunsinnat lil xerrej mhux awtorizzat huwa kompletament suggett
ghal taxxa supplimentari dovuta mill-produttur, in-nuqqas ta’ osservanza tal-kundizzjonijiet
tal-iskema ta’ din it-taxxa huwa essenzjalment assimilat mal-qbiz, minn dan il-produttur,
tal-kwantitajiet ta’ referenza disponibbli. Ghalkemm mill-proc¢ess ghad-dispozizzjoni tal-Qorti
tal-Gustizzja jirrizulta li I-mizura inkwistjoni hija intiza li tintegra mill-gdid fl-iskema tal-kwoti
tal-halib il-kwantita kollha ta’ halib ikkunsinnata lil xerrej mhux awtorizzat sabiex tippermetti,
b’'mod partikolari, id-determinazzjoni korretta tal-bazi ta’ kalkolu tat-taxxa prevista
mir-Regolament Nru 1788/2003, xorta jibqa’ l-fatt li l-applikazzjoni taghha ma hijiex attivata
minn eccess ta’ produzzjoni, izda min-nuqqas ta’ osservanza tal-kundizzjonijiet applikabbli, u li
tali mizura ma hijiex, ghaldagstant, is-sempli¢i konsegwenza logika tal-iskema tat-taxxa stabbilita
mir-Regolament Nru 1788/2003 (ara, f'dan is-sens, is-sentenza tat-28 ta’ Jannar 1999, Wilkens,
C-181/96, EU:C:1999:29, punt 38).

Barra minn hekk, anki jekk il-mizura inkwistjoni titqies li hija mizura ta’ regolamentazzjoni
tas-suq tal-halib fid-dritt nazzjonali, ghandu jigi kkonstatat li, bla hsara ghall-verifika mill-qorti
tar-rinviju, din il-mizura ma hijiex intiza li tnaqqas l-e¢¢essi strutturali ta’ produzzjoni u li tillimita
l-produzzjoni tal-halib, izda biss li tikkoregi 1-effetti zbilancjati tal-kunsinni ta’ halib lil xerrejja
mhux awtorizzati f'dan is-suq minghajr madankollu ma tinfluwenza 1-produzzjoni tal-halib bhala
tali.

Fid-dawl ta’ dawn il-karatteristi¢i, din il-mizura tidher li tista’ taqa’ taht il-kuncett ta’ “pieni”,
fis-sens tal-Artikolu 24(1) tar-Regolament Nru 595/2004. Dan huwa iktar u iktar il-kaz sa fejn,
peress li l-mizura inkwistjoni tinkludi wkoll il-kwantitajiet ta’ halib koperti mill-kwoti li
ghandhom il-produtturi kkonéernati, hija intiza wkoll li tissanzjona l-evazjoni tas-sistema ta’
traccar u ta’ kontroll tal-kwantitajiet nazzjonali ta’ referenza msemmija fil-premessa 6 ta’ dan
ir-regolament, fatt li ghandu jigi vverifikat mill-qorti tar-rinviju.

Fir-rigward, fit-tieni lok, tal-kwistjoni dwar jekk il-mizura inkwistjoni hijiex konformi
mal-Artikolu 24(1) tar-Regolament Nru 595/2004, ghandu jitfakkar li, meta regolament
tal-Unjoni ma jinkludi ebda dispozizzjoni specifika li tipprevedi sanzjoni fil-kaz ta’ ksur ta’ dan
ir-regolament  jew  jirreferi, fdan ir-rigward, ghad-dispozizzjonijiet = nazzjonali,
1-Artikolu 4(3) TUE jimponi fuq l-Istati Membri l-obbligu li jiehdu 1-mizuri kollha xierqa sabiex
jiggarantixxu l-portata u l-effettivita tad-dritt tal-Unjoni (ara, f'dan is-sens, is-sentenzi tal-20 ta’
Dicembru 2017, Vaditrans, C-102/16, EU:C:2017:1012, punt 55 u l-gurisprudenza ¢¢itata, kif ukoll
tat-3 ta’ April 2019, Powszechny Zaklad Ubezpieczenn na Zycie, C-617/17, EU:C:2019:283,
punt 37). Ghal dan l-ghan, filwaqt li jzommu l-ghazla tas-sanzjonijiet, huma ghandhom b’'mod
partikolari jizguraw li l-ksur ta’ dan id-dritt jigi ssanzjonat fkundizzjonijiet sostantivi u
procedurali li huma analogi ghal dawk applikabbli ghall-ksur tad-dritt nazzjonali ta’ natura u ta’
importanza simili u li, fi kwalunkwe kaz, jaghtu lis-sanzjoni natura effettiva, proporzjonata u
disswaziva (ara, fdan is-sens, is-sentenza tal-10 ta’ Settembru 2024, Neves 77 Solutions,
C-351/22, EU:C:2024:723, punt 76 u l-gurisprudenza ccitata).

B’mod partikolari, il-mizuri ta’ sanzjoni previsti minn legizlazzjoni nazzjonali ma ghandhomx
imorru lil hinn minn dak li huwa xieraq u necessarju ghat-twettiq tal-ghanijiet legittimament
imfittxija minn din il-legizlazzjoni u lanqas ma ghandhom ikunu sproporzjonati meta mqabbla
ma’ dawn l-ghanijiet, u s-severita ta’ dawn il-mizuri ghandha wkoll tkun proporzjonata
mal-gravita tal-ksur li huma jissanzjonaw, b’'mod partikolari billi jizguraw effett realment
disswaziv (ara, fdan is-sens, is-sentenzi tas-6 ta’ Lulju 2000, Molkereigenossenschaft
Wiedergeltingen, C-356/97, EU:C:2000:364, punti 35 u 36, kif ukoll tal-10 ta’ Settembru 2024,
Neves 77 Solutions, C-351/22, EU:C:2024:723, punt 77 u l-gurisprudenza ¢citata).

Hija l-qorti tar-rinviju, li hija l-unika li ghandha gurisdizzjoni sabiex tinterpreta u tapplika d-dritt
nazzjonali, li ghandha tevalwa jekk, fdan il-kaz, il-mizura inkwistjoni tissodisfax ir-rekwiziti
mfakkra fil-punti 37 u 38 ta’ din is-sentenza. Madankollu, ghandu jigi specifikat li, fid-dawl
tal-importanza li ghandha tigi rrikonoxxuta lill-ghan li jigi ggarantit il-gbir korrett
tal-kontribuzzjonijiet ghall-hlas tat-taxxa stabbilita mir-Regolament Nru 1788/2003 u li tigi
zgurata l-osservanza tal-iskema ta’ taxxa minghand l-atturi kollha, imfakkra fil-punt 31 ta’ din
is-sentenza, kif ukoll, b’'mod iktar generali, lill-funzjonament tajjeb tas-sistema ta’ kwoti tal-halib
fl-intier taghha, is-semplici fatt li l-mizura inkwistjoni tapplika wkoll ghall-kwantitajiet ta’ halib
possibbilment koperti minn kwota tal-halib ma jidhirx li huwa immedjatament sproporzjonat.

Barra minn hekk, fid-dawl tal-argument tar-rikorrenti fil-kawza prin¢ipali li I-mizura inkwistjoni
ghandha taqa’ taht id-dispozizzjonijiet nazzjonali applikabbli ghas-sanzjonijiet amministrattivi, li
jippermettilhom jibbenefikaw mill-garanziji procedurali li tali mizuri huma marbuta maghhom
skont id-dritt nazzjonali, ghandu jitfakkar ukoll li, skont 1-Artikolu 51(1) tal-Karta tad-Drittijiet
Fundamentali tal-Unjoni Ewropea (iktar il quddiem il-“Karta”), id-dispozizzjonijiet ta’ din
tal-ahhar huma indirizzati lill-Istati Membri meta jimplimentaw id-dritt tal-Unjoni.
Konsegwentement, fil-kuntest ta’ procedura mibdija skont id-dispozizzjonijiet tad-dritt
nazzjonali li jimplimentaw 1-Artikolu 24(1) tar-Regolament Nru 595/2004 fil-qasam ta’
sanzjonijiet fil-kaz ta’ kunsinni lil xerrej mhux awtorizzat, id-destinatarju tas-sanzjoni ghandu
jibbenefika mill-garanziji procedurali li jirrizultaw, b’mod partikolari, mid-drittijiet tad-difiza u
mill-ewwel paragrafu tal-Artikolu 47 tal-Karta, li jistabbilixxi d-dritt ghal rimedju effettiv (ara,
fdan is-sens, is-sentenza tad-9 ta’ Settembru 2021, Adler Real Estate et, C-546/18,
EU:C:2021:711, punti 40 sa 43 u 48). Dan japplika irrispettivament mill-klassifikazzjoni legali
konkreta adottata mil-legizlatur nazzjonali ta’ tali mizura ta’ sanzjoni fid-dritt nazzjonali.

Ghal darba ohra hija l-qorti tar-rinviju li ghandha tivverifika jekk il-mizura inkwistjoni kif ukoll
il-procedura li wasslet ghall-adozzjoni taghha jissodisfawx dawn ir-rekwiziti.

Fid-dawl tal-motivi precedenti, ir-risposta ghad-domanda maghmula ghandha tkun li
I-Artikolu 24(1) tar-Regolament Nru 595/2004 ghandu jigi interpretat fis-sens li ma jipprekludix
legizlazzjoni nazzjonali li tipprevedi, fil-kaz ta’ kunsinna ta’ halib lil xerrej mhux awtorizzat, li
lI-halib kollu kkunsinnat ikun suggett ghal taxxa supplimentari li ghandha tithallas
mill-produttur, bla hsara ghall-osservanza tan-natura effettiva, proporzjonata u disswaziva ta’ din
il-mizura. Il-modalitajiet tal-adozzjoni ta’ din il-mizura ta’ sanzjoni kif ukoll il-modalitajiet li
jippermettu lill-produttur jikkontestaha f'qorti ghandhom madankollu jissodisfaw ir-rekwiziti li
jirrizultaw, b’'mod partikolari, mid-drittijiet tad-difiza u mill-Artikolu 47 tal-Karta.

Fuq l-ispejjez

Peress li I-procedura ghandha, fir-rigward tal-partijiet fil-kawza prin¢ipali, in-natura ta’ kwistjoni
mqajma quddiem il-qorti tar-rinviju, hija dik il-qorti li ghandha tiddeciedi fuq l-ispejjez. L-ispejjez
sostnuti  ghas-sottomissjoni tal-osservazzjonijiet lill-Qorti tal-Gustizzja, minbarra dawk
tal-imsemmija partijiet, ma jistghux jithallsu lura.

Ghal dawn il-motivi, II-Qorti tal-Gustizzja (Is-Sitt Awla) taqta’ u tiddeciedi:

L-Artikolu 24(1) tar-Regolament tal-Kummissjoni (KE) Nru 595/2004 tat-30 ta’ Marzu 2004
li jnizzel regoli dettaljati biex japplika r-Regolament tal-Kunsill (KE) Nru 1788/2003 li
jistabbilixxi imposta fis-settur tal-halib u tal-prodotti tal-halib,

ghandu jigi interpretat fis-sens li:

ma jipprekludix legizlazzjoni nazzjonali li tipprevedi, fil-kaz ta’ kunsinna ta’ halib lil xerrej
mhux awtorizzat, li 1-halib kollu kkunsinnat ikun suggett ghal taxxa supplimentari li
ghandha tithallas mill-produttur, bla hsara ghall-osservanza tan-natura effettiva,

proporzjonata u disswaziva ta’ din il-mizura.

Il-modalitajiet tal-adozzjoni ta’ din il-mizura ta’ sanzjoni kif ukoll il-modalitajiet li
jippermettu lill-produttur jikkontestaha fqorti ghandhom madankollu jissodisfaw

ir-rekwiziti li jirrizultaw, b’mod partikolari, mid-drittijiet tad-difiza u mill-Artikolu 47
tal-Karta tad-Drittijiet Fundamentali tal-Unjoni Ewropea.

Firem

